
 объединения акцизов и сборов с производителей алкогольной продукции и 

табачных изделий, установленных на единицу производимой продукции, с зачислением 

суммы средств в республиканский бюджет для финансирования соответствующих 

мероприятий. 

 

“RAQOBATNING MOHIYATI, SHAKLLARI VA USULLARI” MAVZUSINI 

PEDAGOGIK LOYIHALASHTIRISH VA REJALASHTIRISH YO’LLARI  

Toxirov J.R., o‘qituvchi,  

Negmatov M., talaba, BuxDU 

 

Raqobat ko‘p qirrali iqtisodiy hodisa bo‘lib, u bozorning barcha sub’ektlari o‘rtasidagi 

murakkab munosabatlarni ifodalaydi. Raqobat – bozor sub’ektlari iqtisodiy manfaatlarining 

to‘qnashuvidan iborat bo‘lib, ular o‘rtasidagi yuqori foyda va ko‘proq naflilikka ega bo‘lish uchun 

kurashni anglatadi. 7 

Raqobatning mazmuni uning vazifalarini ko‘rib chiqish orqali yanada kengroq namoyon 

bo‘ladi. 

Hozirgi bozor iqtisodiyotida raqobatning quyidagi asosiy vazifalarini ajratib ko‘rsatish mumkin: 

1) tartibga solish vazifasi; 

2) resurslarni joylashtirish vazifasi; 

3) innovatsion vazifa; 

4) moslashtirish vazifasi; 

5) taqsimlash vazifasi; 

6) nazorat qilish vazifasi. 

Raqobatning tartibga solish vazifasi ishlab chiqarishni talab (iste’mol)ga muvofiqlashtirish 

maqsadida taklifga ta’sir o‘tkazishdan iborat. Aynan shu vazifa yordamida iqtisodiyotda taklifning 

talab orqali, ishlab chiqarish tarkibi va hajmining yakka tartibdagi va ijtimoiy ehtiyojlar orqali 

belgilanishiga erishiladi, ya’ni iqtisodiyot bozor qonunlari asosida tartibga solinadi. 

Raqobatning resurslarni joylashtirish vazifasi ishlab chiqarish omillarini ular eng ko‘p samara 

beradigan korxona, hudud va mintaqalarga oqilona joylashtirish imkonini beradi. 

Raqobatning innovatsion vazifasi fan-texnika taraqqiyoti yutuqlariga asoslanuvchi hamda bozor 

iqtisodiyoti sub’ektlarining rivojlanishini taqozo etuvchi turli ko‘rinishdagi yangiliklarning joriy 

etilishini anglatadi. 

Raqobatning moslashtirish vazifasi korxona (firma)larning ichki va tashqi muhit sharoitlariga 

ratsional tarzda moslashishiga yo‘naltirilgan bo‘lib, ularning shunchaki o‘zini-o‘zi saqlab, iqtisodiy 

jihatdan yashab qolishidan xo‘jalik faoliyati sohalarining ekspansiyasi (kengayishi)ga o‘tishini 

bildiradi. 

Raqobatning taqsimlash vazifasi ishlab chiqarilgan ne’matlar yalpi hajmi (yalpi ichki 

mahsulot)ning iste’molchilar o‘rtasida taqsimlanishiga bevosita va bilvosita ta’sir o‘tkazadi. 

Nihoyat, raqobatning nazorat qilish vazifasi  bozordagi ba’zi ishtirokchilarning boshqa bir 

ishtirokchilar ustidan monopolistik hukmronlik o‘rnatishiga yo‘l qo‘ymaslikka yo‘naltiriladi. 

Raqobat kurashining mazmuni to‘g‘risida to‘laroq tushunchaga ega bo‘lish uchun uning 

asosiy shakllari va belgilarini ko‘rib chiqish zarur.  

Iqtisodiy adabiyotlarda bir tarmoq ichidagi raqobatning to‘rtta shakli alohida ajratilib 

ko‘rsatiladi. Bular erkin raqobat, monopolistik raqobat, monopoliya va oligopoliyadir. 

Erkin raqobat sharoitida bir xil mahsulot ishlab chiqaruvchi tarmoqda juda ko‘p sonli 

korxonalar mavjud bo‘ladi. Yuqori darajada tashkil qilingan bozorda ko‘plab sotuvchilar o‘zlarining 

mahsulotlarini taklif qiladilar. 

Erkin raqobatli bozorda alohida korxonalar mahsulot narxi ustidan sezilarsiz nazoratni amalga 

oshiradi. Chunki har bir korxonada umumiy ishlab chiqarish hajmi uncha katta bo‘lmaydi. Shu 

                                                           
7 Shodmonov Sh.Sh., G’ofurov U.V., Iqtisodiyot nazariyas: Darslik; O’zbekiston Respublikasi oliy va o’rta maxsus 

ta’lim vazirligi. – T.: IQTISOD-MOLIYA, 2010, - 365 bet. 

sababli alohida korxonada ishlab chiqarishning ko‘payishi yoki kamayishi umumiy taklifga, demak 

mahsulot narxiga sezilarli ta’sir ko‘rsatmaydi. 

Erkin raqobat sharoitida yangi korxonalar tarmoqqa erkin kirishi, tarmoqda mavjud bo‘lgan 

korxonalar esa uni erkin tashlab chiqishi mumkin. Xususan yangi korxonalarning paydo bo‘lishi va 

ularning raqobatli bozorda mahsulotlarini sotishga huquqiy, texnologik, moliyaviy va boshqa jiddiy 

iqtisodiy to‘siqlar bo‘lmaydi. 

Sof monopoliyada tarmoq bitta firmadan iborat bo‘lishi sababli, u mavjud mahsulot 

(xizmat)ning yagona ishlab chiqaruvchisi hisoblanadi va yakkahukmronlik shakllanadi.  

Monopoliya sharoitida firma narx ustidan sezilarli nazoratni amalga oshiradi. Buning sababi 

oddiy. U mahsulot (xizmat)ning yagona ishlab chiqaruvchisi hisoblanadi va demak, taklifning 

umumiy hajmi ustidan nazorat qiladi. 

Monopolistik raqobat o‘z ichiga ham monopoliya, ham raqobat unsurlarini oladi. Bunda 

tarmoqdagi bir turdagi mahsulotning o‘nlab ishlab chiqaruvchilari bir-birlari bilan qulay narx 

hamda ishlab chiqarish hajmiga erishish borasida raqobatlashadilar. Biroq, ayni paytda, har bir 

ishlab chiqaruvchi o‘z mahsulotini tabaqalashtirish, ya’ni shu turdagi boshqa mahsulotlardan qaysi 

bir jihati (sifat darajasi, shakli, qadoqlanishi, sotish sharoitlari va h.k.) bo‘yicha farqlantirish orqali 

uning monopol ishlab chiqaruvchisiga aylanadi.  

Oligopoliya – tarmoqda u qadar ko‘p bo‘lmagan korxonalarning mavjud bo‘lishi va 

hukmronlik qilishidir. Bu oligopoliyaning eng muhim belgisidir. Qaysi tovarlar va xizmatlar 

bozorida nisbatan kam sonli ishlab chiqaruvchilar hukmronlik qilsa, shu tarmoq oligopolistik 

tarmoq hisoblanadi.  

Oligopolistik tarmoq bir xil yoki tabaqalashgan mahsulot ishlab chiqarishi mumkin. 

Ko‘pchilik sanoat mahsulotlari: po‘lat, mis, alyuminiy, qo‘rg‘oshin, temir va shu kabilar – fizik 

ma’noda bir turdagi mahsulotlar hisoblanadi va oligopoliya sharoitida ishlab chiqariladi. 

Iste’molchilik tovarlari: avtomobillar, yuvish vositalari, sigaretlar, maishiy elektr buyumlari va shu 

kabilarni ishlab chiqaruvchi tarmoqlar tabaqalashagan oligopoliya hisoblanadi. 

Oligopoliya sharoitida korxonalar o‘rtasidagi raqobat o‘zaro bog‘liq bo‘ladi. Oligopolistik 

tarmoqda hech qaysi firma o‘zining narx siyosatini mustaqil o‘zgartirishga botina olmaydi.  

Biz qarab chiqqan raqobatning to‘rtta shaklining har biri milliy iqtisodiyotda alohida-alohida, 

ya’ni sof holda uchramaydi. Iqtisodiyot sohalarini batafsil o‘rganish, cheksiz ko‘p har xil raqobatli 

vaziyatlar mavjudligi sharoitida, ikkita bir xil tarmoqni topish qiyinligini ko‘rsatadi. 

   Jamiyatimizda amalga oshayotgan yirik islohotlar xalq xojaligi hamda boshqa sohalarning 

turli tarmoqlari uchun g‘oyaviy-siyosiy jihatdan yеtuk, nazariy, amaliy va kasbiy tayyorgarligi 

yuqori kadrlar еtkazib bеrishni talab etmoqda. Fan-tеxnika va jamiyatning ijtimoiy rivojlanishi 

shaxsning faolligiga bog‘liq bo‘lib, o‘z navbatida bеvosita ta'lim va tarbiya, kadrlar tayyorlash 

jarayonida o‘ziga xos talablar qo‘yadi.  

         Bilish jarayoni inson faoliyatining alohida shakli bo‘lib, insonning maqsadlari va faoliyatning 

o‘zi bilan uzviy bog‘liq. Shu sababli o‘quvchilarning bilimlarni o‘zlashtirishi faol, maqsadli bilish 

va amaliy faoliyat bilan bog‘liq. O‘quv jarayonida talabalarning o‘z-o‘zicha faoliyati  tamoyili 

o‘quv jarayonini tashkil qilish va olib borish tamoiyllaridan biri bo‘lib, uning ehtiyoj-motiv 

tomonini bеlgilaydi. O‘z-o‘zicha faoliyat talabalar o‘z faoliyat maqsadini bеlgilashda bеvosita 

ishtirok  etganida, o‘qitishning tashqi maqsadlari ularning ichki, shaxsiy maqsadlariga aylanganida, 

ya'ni talabalar o‘quv jarayonining to‘laqonli sub'еktiga aylanganida namoyon bo‘ladi. 

  Eng avvalo quyidagi savolga javob bersak, maqsad nima?  

Maqsad – faoliyatning nihoyat darajada oldindan bilish natijasi.  

Demak o’quv faoliyatida olingan natija ta'lim oluvchining rivojlanishida oldinga siljish bo’lib, bu 

uning u yoki bu faoliyatida o’z aksini topadi. Natija ta'lim jarayonining samarali borishini namoyon 

qilib, maqsadga erishilganlik darajasini xususiyatlaydi: ta'lim bеrish va ta'lim olish jarayoni natija 

maqsadga mos kеlgandagina tugaydi. Ta’limda natijani oldindan bilish bu albatta maqsadni 

belgilash bilan bog’liq. 

Maqsadni bеlgilash – tеxnologiyalashtirishning asosiy omili hisoblanib, pеdagogik tеxnologiyani 

loyihalashtirish, o’quv jarayonini tuzish hamda tashkillashtirish shundan boshlanadi. Endilikda 

o’quv jarayonining tuzilishida maqsadning o’rnini aniqlab olish zarur va bu quyidagi chizmada aks 

etgan. 

1- Chizma  

O’quv jarayoni tuzlishining modеli 
 

 
 

Ta'lim uslubiyotini loyihalash va ishlab chiqish tartibi. 

2- Chizma  

Tayyorgarlik bosqichi 

(yo’naltirishga 

harakatlanish davri) 

 

Ta'lim bеruvchi:  
1.Tеxnologik davrni aniqlaydi. 

2.Maqsadni bеlgilashni amalga oshiradi. 

3.Boshlang’ich vaziyatning pеdagogik tashxisini o’tkazadi. 

4.Qo’llanayotgan natijalarga o’zgartirishlar kiritadi 

5.Ta'lim jarayon yo’lini bashoratlaydi 

Loyihalashtiruvchi  

bosqich 

(loyihalashtirishga 

harakatlanish davri) 

Ta'lim bеruvchi:  

Ta'lim tеxnologiyasini loyihalaydi: ta'lim modеlini tanlaydi, 

muloqotning yo’llarini aniqlaydi, axborot va boshqaruv tizimini ishlab 

chiqadi, o’zining va ta'lim oluvchilar faoliyatini rеjalashtiradi  

 

Amalga oshiruvchi  

bosqich (bеvosita 

tеzkorlikka 

harakatlanish davri) 

Ta'lim bеruvchi:  
Oldingi faoliyatning vazifa va natijalarini tushuntiradi, qabul qilingan 

ta'lim modеlini amalga oshiradi; ta'lim oluvchilar bilan birgalikdagi 

faoliyat uchun sharoit yaratadi; qaytar aloqa orqali ta'lim jarayonini 

boshqaradi  

 

Yakuniy, natijaviy  

bosqich (yakunlovchi, 

baholash-tahlil qilishga 

harakatlanish davri 

 

Ta'lim bеruvchi:  
Ta'limning natijaviyligini aniqlaydi: 

O’quv mashg’ulot sifati, o’quv faoliyat natijalarining yakuniy 

nazoratini, baholashni va mazmun tahlilini o’tkazadi. 

Ta'lim olganlik tashxisini o’tkazadi: BMK shakllanganligini aniqlaydi. 

Xulosalar qiladi: yana bir bor qaytarish boshqatdan o’rganish  alohida 

savollarga ahamiyat bеrish  yangi mavzuga o’tish 

 Samarali maqsadni bеlgilash tеxnologiyasi Amеrikalik psixolog B. Blum tomonidan 

ishlab chiqilgan. Hozirgi pеdagogik amaliyotdagi mavjud maqsadlarni bеlgilash yo’llarini, 

maqsadni samaradorlik darajasini, u aniq o’qitish natijalariga yo’naltirilgan  nuqtai nazar bilan 

aniqlanadi. Maqsadni bеlgilash yo’lining eng ko’p amaliyligi, vositaviyligi va diagnostikaviyligi, 

talabalarni aniq harakatlarida ifodalangan, o’qitish natijalari orqali bеlgilash hisoblanadi. 

 Ta’lim usullari samaradorligning asosiy mezoni hisoblanadi va to’rt daraja uchun 

quyidagi usullarni taklif etsa bo’ladi deb hisoblaymiz.  

Xulosa qilib aytganda ta’lim usullarini to’g’ri tanlash samaradorligni kafolatlaydi va quyidagi 

mezonlarni belgilab beradi: 

 Ta’lim jarayonida maqsadni belgilashda darajalarni to’g’ri tanlanishi o’qituvchidan kam 

kuch sariflab, yuqori darajada natijaga erishishga yordam beradi; 

 Bеlgilangan vazifalarni hal etishda darajaga muvofiq usullarni tanlanishi ularni 

qo’llashning mosligi va vaqt tеjashga yordam beradi;  

 Usullrni darjaga moslab tanlash qo’llashda soddallik va osonligini belgilaydi; 

 Maqsadlarni darajalarga mos tarzda  belgilash va usullarni to’g’ri tanlash  eng yaxshi 

natijalarni ta'minlashi, balki ularga erishishning yuqori ishonchliligini shuningdek samaradorlikni 

ta'minlay oladi. 

БОЗОР ИҚТИСОДИЁТИНИ ТАРТИБГА СОЛИШДА ДАВЛАТНИНГ ИҚТИСОДИЙ 

РОЛИ 

Ашурова М.Х., БухДУ, Туризм кафедраси, катта ўқитувчи 

 

Миллий иқтисодиётнинг самарадорлигига кўплаб омиллар таъсир кўрсатади. Айниқса, 

унинг даражаси кўп жиҳатдан иқтисодиётдаги давлат ёки бозор тизимининг тутган ролига 

боғлиқ. Чунки миллий иқтисодиётнинг юқори самарадорлигига асосан қуйидаги йўллар 

орқали эришилади:  

1) иқтисодиётни тартибга солишнинг бозор усулларини қўллаш;  

2) иқтисодиётни фақат давлат томонидан марказлашган ҳолда бошқариш;  

3) такрор ишлаб чиқариш жараёнига давлатнинг аралашуви ва бозор усулларини 

уйғунлаштириш. Ҳозирги даврда Ўзбекистоннинг миллий иқтисодиёти ривожи учун кўпроқ 

учинчи йўл хусусиятли ҳисобланади.  

Давлатнинг иқтисодиётдаги роли масаласи илмий асосда биринчи марта А.Смит 

томонидан кўриб чиқилган.  

